
ABSTRAK 

 Ang integrasyon ng teknolohiya sa pagtuturo ay nangangahulugang di lamang pagtuturo ng batayang kasanayan 

sa kompyuter at mga software program. Ang pagkatuto sa pamamagitan ng mga proyekto habang ekwip ng mga 

kagamitang panteknolohiya ay nagpapahintulot sa mga mag-aaral na maging intellectually challenged; sa pamamagitan 

ng mga proyektong ito, natatamo at napapadali ng mga mag-aaral ang kanilang kasanayan sa pagsusuri, paglutas ng 

suliranin habang sila ay gumagawa nang indibidwal at pangkatan upang saliksikin, iproseso at pagsama-samahin ang 

mga impormasyong nakita nila sa internet. Dahil dito, ang mananaliksik ay nagkaroon ng lakas ng loob na gawin ang 

pag-aaral na ito upang suriin ang pagiging epektibo ng digitized lesson tungo sa pagkatuto ng mga mag-aaral sa grade 12 

Senior High School sa Filipino. Ang researcher-made na pagsusulit sa Filipino sa ikalawang quarter gamit ang mga 

kasanayan na makikita sa Most Essential Learning Competencies (MELCs) ng asignaturang Filipino para sa grade 12 

ang ginamit upang masuri ang kakayahan ng mga mag-aaral bago at matapos gamitin ang digitized lesson. Simple 

percentage at t-test of mean difference ang ginamit na statistical treatment of data. Ang kasalukuyang pananaliksik ay 

nagpahayag ng makabuluhang pagkakaiba sa resulta ng mga mag-aaral sa Grade 12 Senior High School bago at 

pagkatapos ng paggamit ng digitized lessons sa Filipino. Ang resulta ng pananaliksik ay nagpapahiwatig ng epektibong 

interbensyon dahil ang mga mag-aaral sa Grade 12 Senior High School ay nagamit ang Information and Communication 

Technology (ICT) ng paaralan at ang kanilang kagustuhang matuto ng mga aralin sa Filipino ay pinalakas kaya't 

nagtagumpay sila sa kanilang ninanais na learning outcome. Dahil sa paggamit ng makabagong teknolohiya ng pagtuturo, 

ang mga mag-aaral ay nagkakaroon ng lakas at kasanayan para mapaunlad ang kanilang kakayahang matupad ang 

minimithi ng Kagawaran ng Edukasyon para sa bagong henerasyon at maipakita ang kanilang seryosong pag-aaral. Ang 

paggamit ng ICT sa proseso ng pagtuturo at pagkatuto ay isang penomena at tampukan ng mga pananaliksik upang 

mapaunlad ang kasanayan at kakayahan ng mga mag-aaral sa asignaturang Filipino. Kaya naging matagumpay ang 

pananaliksik na ito batay sa resulta ng pag-aaral. Hinihikayat ng tagapanaliksik ang agarang paggamit ng teknolohiya sa 

pagtuturo ng asignaturang Filipino at ang pag-integrate ng digitized activities na Gawain ng mga mag-aaral. 

 

Keywords — Epektibong Paggamit, Digitized Lesson, Filipino, Pagkatuto, Mag-aaral sa Grade 12 Senior High School 

  

 

 

I. PANIMULA 

 Ang pagkapatok at pagkahilig ng mga kabataan sa iba’t ibang mga elektronikong kagamitan ay nagpapahiwatig at 

naghahatid ng mga makabuluhan na kung tawagin ay technology-enhanced opportunities na maaaring malinang ang 

akademikong kaalaman at kakayahan na magagamit para sa prosesong pagtuturo at pagkatuto sa asignaturang Filipino. 

Makikita natin kahit sa loob nga paaralan na halos lahat ng mga mag-aaral ay gumagamit na ng celfon na kung saan ang 

mga Gawain sa paaralan ay madali na lang nilang nakikita sa pamamagitan ng makabagong teknolohiya. 

 

 Ang integratibong pagtuturo sa tulong ng makabagong teknolohiya na nakasanayan na rin ng mga estudyante na 

maituturing rin na bahagi na ng pag-araw-araw na gawain ang teknolohiya. Ang pagkakaroon ng interes ng mga 

estudyante sa mga gawaing pampagkatuto na ginagamitan nga digitized lesson an nagbibigay ng positibong interes sa 

mga bata upang pag-aralan ang asignaturang nakahanda. 

 

 Napapansin natin ngayon sa loob ng paaralan na kapag ang isang guro ay nagturo na ang gamit ay chalkboard, 

chalk, papel at lapis, manila paper at iba pang biswal na kagamitan, ang mga mag-aaral ay maingay at parang walang 

interes na making sa lesson. Ang guro ay kailangan maghanda ng kapanapanabik na digitized lesson upang matugunan 

ang panganailangan ng mga mag-aaral na makamit ang minimithing tagumpay para sa asignaturang Filipino. 

 

 Ang pag-usbong ng rebolusyon sa teknolohiya ay maaaring maisakatuparan nang lubusan ang pag-aaral na ito para 

sa pagtuturo. Sa pagkakaroon ng pagsasanib-pwersa ng kalakasan ng guro at mga estudyante ay mainam para sa 

makabuluhang relasyong pangkomunikasyon. Tiyak na makikita ang kahalagahan ng integrasyon ng multimidyang 

kagamitan o digitized materials para sa paggamit ng wika, kritikal na pag-iisip at integrasyon tungo sa iba’t ibang aspeto 

ng buhay upang maaaring mailapat ito base sa pangangailangan. Natuklasan sa pag-aaral ni Kovalan, 2017 na ang 

pinagsamang teknolohiya para sa paguturo ng malikhaing pagsulat ay epektibo tungo sa malawakang kasanayang 

pangwika ng mga estudyante. 

 

 Sa pag-aaral na isinagawa (Ishak, N. at Idrus, S., et al, 2021) nasilayan na isang suliranin ang pag-aakses sa internet 

upang magbigay ng kalidad at matatag na through put at band width access at maliban pa ay ang kahirapan ng buhay 

upang makabayad sa data o pang load. Madalas at mangilan-ngilan din sa klase ang nakitaan ng kawalan ng interes at 

agarang pagsusumite ng mga takdang gawaing pasulat. Isang panibagong hamon sa larangan ng pagtuturo ang 

kinakaharap ng mga guro ang mababang antas sa resulta ng pagsusulit sa nakaraang quarter. Nakita at napag-aralan ng 

mga guro ang dahilan ng mababang marka at ito an naipahayag na marami sa mga mag-aaral ang nahihirapan sap ag-

intendi sa mga nababasa nila sa Filipino. Kaya nga bilang tugon sa hamon na ito, ang mananaliksik at kasalukuyang guro 

sa Senior High School ay nagbalangkas ng pananaliksik na ito upang matugunan ang pangangailangan ng mga mag-aaral 

ang makamit ang mithiin nga asignaturang Filipino at maitaas ang antas nga kanilang marka o performance. Dahil dito, 

ang mga sumusunod ay naging balikas para maisagawa ang pananaliksik na ito upang suriin ang pagiging epektibo ng 

digitized lesson sa Filipino tungo sa pagkatuto ng mga mag-aaral sa grade 12 Senior High School ng Hindang Stand-

Alone Senior High School, Hindang District, Leyte Division. Ang programa para sa tuloy-tuloy napag-unlad ng mga 

mag-aaral sa Filipino bilang tugon sa resulta ng pananaliksik na ito. 

 

 Nasa rasyunal na nais ng mananaliksik, na kasalukuyang isang guro sa grade 12 Senior High School sa nabanggit 

na lokalidad, na sumabak sa isang mahalagang proyektong pananaliksik na makakabenepisyo sa kanya, sa paaralan kung 

saan siya nagtuturo ngayon, at sa kanyang Programang Pang-Gradwado na kanyang tinatamasa. 

 

 Ang pag-aaral na ito ay naglalayong suriin ang pagiging epektibo ng digitized lesson sa Filipino tungo sa pagkatuto 

ng mga mag-aaral sa grade 12 Senior High School ng Hindang Stand-Alone Senior High School, Hindang District, Leyte 

Division para sa taong 2023-2024. Ang paggawa ng programa para sa patuloy na pag-unlad ng mga mag-aaral sa Filipino 

bilang tugon sa resulta ng pananaliksik na ito. 

 

  Layunin na sagutin ang mga sumusunod na tiyak na katanungan: 

1. Ano ang panimulang pagganap ng mga mag-aaral sa grade 12 Senior High School bago maipatupad 

 ang paggamit ng digitized lesson sa pagtuturo sa asignaturang Filipino 

2. Ano ang panapos na pagganap ng mga mag-aaral sa grade 12 Senior High School pagkatapos 

 maipatupad ang paggamit ng digitized lesson sa pagtuturo sa asignaturang Filipino? 

3. May makabuluhang pagkakaiba sa resulta ng panimula at panapos na pagganap ng mga mag-aaral sa 

 grade 12 Senior High School bago at pagkatapos maipatupad ang paggamit ng digitized lesson sa 

 pagtuturo sa asignaturang Filipino? 

4. Anong plano ng pagpapabuti ang mababalangkas sa pamamagitan ng resulta ng pananaliksik na ito? 

 

 

II.  METODOLOHIYA 

Disenyo ng Pananaliksik. Ang pag-aaral na ito ay gumagamit ng “quasi-experimental” na uri ng pananaliksik sa 

pamamagitan ng pauna at panapos na pagsusulit upang suriin ang epektibong paggamit ng digitized lesson sa Filipino 

tungo sa pagkatuto ng mga mag-aaral sa grade 12 Senior High School. Ang panimula at panapos na pagsusulit ay 

isinasagawa bago at matapos mailahad ang paggamit ng digitized lesson sa pagtuturo sa mga asignatura sa Filipino. 

Hindang Stand-Alone Senior High School, Distrito ng Hindang, Sangay ng Leyte and lugar ng pananaliksik. Ang apat 

na pung (40) mag-aaral sa Grade 12 Senior High School sa taong 2023-2024 ng nasabing lugar ang mga tagatugon sa 

pananaliksik na ito. Ang mga aktibidad ay gagawing gamit ang computer-based instruction kung saan bibigyan ang mga 

mag-aaral ng pagkakataon na gumamit ng mga digital na materyales o gadget sa loob ng kanilang pag-aaral sa 

asignaturang Filipino. Ang mga materyales at aktibidad na ginamit sa pagpapatupad ng interbensyon ay dumaan sa serye 

ng pagsusuri bago ito ipinatupad sa mga mag-aaral-respondente. Isang matrix ng mga aktibidad ang binuo upang gabayan 

ang guro-mananaliksik sa daloy ng kanyang pag-aaral sa interbensiyong nakapaloob sa pananaliksik na ito. Ang pag-

aaral na ito ay naglalayong suriin ang pagiging epektibo ng digitized lesson sa Filipino tungo sa pagkatuto ng mga mag-

aaral sa grade 12 Senior High School sa pamamagitan ng pagsagot sa panimula at panapos sa pagsusulit at ang 

makabuluhang pagkakaiba ng resulta. Bilang tugon sa resulta ng pananaliksik, ang isang Proposed Improvement Plan 

batay sa mga natuklasan ng pag-aaral. 

 

Tagatugon at Lugar ng Pananaliksik. May 40 mag-aaral sa Grade 12 Senior High School na kasali sa pag-aaral na ito. 

Ang mga instrumento ng pananaliksik ay isinagawa sa harapan ng mga mag-aaral nang may pahintulot mula sa Lokal na 

IATF at mahigpit na sinusunod ang itinakdang Health Protocol sa panahon ng mga face-to-face classes. 

 

Proseso ng Pananaliksik. Ang mananaliksik ang nag-ayos ng disenyo ng pananaliksik at mga kasangkapan na ginamit 

sa pag-aaral. Humingi ng pahintulot at rekomendasyon mula sa Panel ng Pagsusuri ng Graduate Studies. Isang liham na 

kahilingan para sa pagsasagawa ng pag-aaral ay ipinaabot sa Tanggapan ng Schools Division Superintendent. Pagkatapos 

ng pagsang-ayon, nakuha ang pahintulot mula sa District Supervisor at School Head bago ang aktuwal na pagtitipon ng 

datos. Ang oryentasyon sa mga kalahok at pagsasagawa ng paunang pagsusulit (pre-test) ay ginanap nang harapan 

matapos ang pagsang-ayon ng pahintulot mula sa mga magulang ng mga respondente. Binigyang-diin data privacy sa 

pulong. Pagkatapos ng pagkumpleto ng pre-test, ibinigay ang interbensyon sa loob ng apat na linggo. Binigyang-diin sa 

pag-aaral ang implementasyon ng digitized na aralin gamit ang computer-aided activities sa pagtuturo ng Filipino upang 

mapabuti ang performance ng mga mag-aaral sa Grade 12 Senior High School. Pagkatapos ng apat na linggong 

interbensyon, isinagawa ang post-test. Iniayos ang mga resulta ng mga test. Tinally at isinumite ang datos para sa 

statistical treatment. Sinundan ito ng Analysis at Interpretation of Data. Paggawa ng Proposed Improvement Plan ang 

panghuling gawain ng mananaliksik. 

 

Etikal na Isyu ng Pananaliksik. Ang mananaliksik ay wastong nakakuha ng pahintulot upang isagawa ang pag-aaral 

mula sa mga awtoridad sa pamamagitan ng sulatang komunikasyon. Sa pagbuo ng mga materyales ng interbensyon na 

ginamit sa pag-aaral, iniwasan ang paggamit ng mapang-api, diskriminatibo, o iba pang di-katanggap-tanggap na wika. 

Hindi kasama sa pag-aaral ang mga pangalan ng mga respondente at iba pang personal na datos upang protektahan ang 

kanilang pribadong pagkakakilanlan. Ang partisipasyon ng mga respondente ay boluntaryo rin. Isinagawa ang 

oryentasyon para sa mga respondente kasama ang kanilang mga magulang. Sa oryentasyon, tinugunan ang mga isyu at 

alalahanin at nilagdaan ang pahintulot na isama sa pag-aaral ang mga mag-aaral. Pinanatili ng mananaliksik ang pagiging 

obhetibo sa pagsusuri at pagtalakay sa mga resulta. Ang lahat ng mga may-akda na binanggit sa pag-aaral na ito ay 

wastong ginamit at kinilala sa sanggunian. 

 

Kagamitan. Treatment of Data. Simple Percentage ang ginamit upang suriin ang pagganap ng mga mag-aaral sa grade 

12 Senior High School bago at pagkatapos maipatupad ang paggamit ng digitized lesson sa pagtuturo sa asignaturang 

Filipino. t-Test of Mean Difference ang ginamit upang suriin ang makabuluhang pagkakaiba sa resulta ng pagganap ng 

mga mag-aaral sa grade 12 Senior High School bago at pagkatapos maipatupad ang paggamit ng digitized lesson sa 

pagtuturo sa asignaturang Filipino. 

 

 

III. RESULTA AT PAGTATALAKAY 

 

TALAHANAYAN 1 

 

PANIMULANG PAGGANAP NG MGA MAG-AARAL SA GRADE 12 

 SENIOR HIGH SCHOOL SA FILIPINO 

 

 

 

 

 

 

 

 

 

 

 

 

 

 

 

 

 

  

 Talahanayan 1 ay nagpapahayag ng panimulang pagganap ng mga mag-aaral sa Grade 12 Senior High School sa 

asignaturang Filipino bago maipatupad ang paggamit ng digitized lesson. Makikita sa hanay, na sa apat na pung (40) 

mag-aaral, 19 or 47% ang nakakuha sa score na 7-12 na ang tawag ay Hindi masyadong mahusay (fair). Ang ibig sabihin 

na itong mga mag-aaral na nakakuha ng katamtaman lamang na marka sa asignaturang Filipino ay may dati ng kaalaman 

sa mga konsepto sa Filipino bago pa man gumamit ang guro ng digitized lesson. Sa kasamaang palad, ang mga mag-aaral 

na ito ay hindi nagtataglay ng ninanais na resulta sa kanilang pag-aaral, kaya't inirerekomenda na lumikha ng mga 

aktibidad at materyales sa pag-aaral na magpapataas ng interes ng mga mag-aaral na matuto ng higit pa sa Filipino. 

Dagdag pa, ipinapakita rin ng talahanayan na 20 o 50% ang nakakuha ng iskor na 13-18 na inaasahang magandang marka. 

Ibig sabihin, ang grupo ng mga mag-aaral na ito ay nakamit ang mataas na antas ng kasanayan sa Filipino. Ngunit hindi 

nangangahulugan na hindi na kailangan pang bigyan ng pansin at suporta ang mga mag-aaral na ito. Kahit na 50% ng 

mga mag-aaral sa klase ang nagpakita ng magandang performance sa Filipino, kailangan pa rin nila ng suporta mula sa 

guro at mga materyales sa pag-aaral na gagamitin sa asignaturang ito. Kaya naman, binuo ng mananaliksik ang digitized 

Hanay ng Iskor 

(Score Range) 

Deskripsyon 

(Description) 

PRETEST 

Kadalasan 

(Frequency) 

Bahagdan % 

( Percentage) 

25-30 
 Napakahusay 

(Excellent) 
0 0 

19-24 
Mahusay 

(Very Good) 
1 3 

13-18 
 Katamtaman 

(Good) 
20 50 

7-12 

Hindi Masyadong 

Mahusay 

(Fair) 

19 47 

1-6 

Kinakailangan ng Pag-

unlad  

(Poor) 

0 0 

Total  40 100 

Weighted Mean 12.65 Katamtaman (Good) 

lesson gamit ang mga computer-aided na aktibidad na kailangang salihan ng mga mag-aaral gamit ang digital na 

kagamitan tulad ng computer, cellphone, at iba pang gadgets na magagamit para sa mga mag-aaral. Bukod dito, 

ipinapakita rin sa talahanayan na 1 o 3% ang nakakuha ng iskor na 19-24 na napakaganda. Ibig sabihin, ang mag-aaral 

na ito ay nangunguna sa pagganap sa Filipino. Ito ay nagpapahiwatig ng ideya na magamit ang mga mag-aaral sa 

pagtulong sa guro at ang bata na ito ay may potensyal na makamit ang mas mataas na resulta sa pag-aaral pagkatapos ng 

interbensyon. Sa wakas, ipinapakita ng talahanayan ang average weighted mean na 12.65 na inaasahang maganda. Ibig 

sabihin, ang mga mag-aaral sa Grade 12 Senior High School ay nagpakita ng magandang performance sa Filipino. Ang 

magandang performance ng mga mag-aaral sa asignatura ay nagpapakita na kailangan nila ng mga aktibidad ng 

interbensyon upang gawing mas makabuluhan at mas magkitang interes sa mga mag-aaral. Kaya naman, ang mga 

digitized lesson na may mga aktibidad na binuo gamit ang mga available na gadgets sa paaralan. Mula sa interbensyong 

ibinigay, inaasahan na ang mga pag-uugali ng mga mag-aaral sa pag-aaral ng asignatura ay magbabago at makakamit 

ang positibong resulta sa pag-aaral. Sa tulong ng makabagong teknolohiya bilang gamit sa pagtuturo sa loob ng silid-

aralan ay tumataas ang interes ng mga estudyante at napupukaw ang kanilang interes. Ang pamamaraan sa pagtuturo 

ayon kay Gacelo (2012) ay ang tungkol sa Improved Instructional Practices na pamamaraan ng pagtuturo na nakatuon 

sa mga estudyante bilang sentro ng pag-aaral kailangang matukoy ang pangangailangang nakatutulong sa pag-unlad ng 

pangkaisipan, pakikisalamuha at pandamdamin. 

 

 

TALAHANAYAN 2 

 

PANAPOS NA PAGGANAP NG MGA MAG-AARAL SA GRADE 12 

 SENIOR HIGH SCHOOL SA FILIPINO 

 

 

 

 

 

 

 

 

 

 

 

 

 

 

 

 

 

 Nakapaloob sa Talahanayan 2 ang panapos na pagganap ng mg mag-aaral sa Grade 12 Senior High School sa 

asignaturang Filipino matapos gamitin ang digitized lesson sa pagtuturo. Natuklasan sa talahanayan na ang panapos na 

pagganap ng mga mag-aaral sa Grade 12 Senior High School sa asignaturang Filipino matapos gamitin ang digitized 

lesson sa pagtuturo ay nakakuha ng weighted mean na 23.88 na itinuturing na mahusay o very good. Ang napakabuting 

Hanay ng Iskor 

(Score Range) 

Deskripsyon 

(Description) 

POST TEST 

Kadalasan 

(Frequency) 

Bahagdan % 

( Percentage) 

25-30 
 Napakahusay 

(Excellent) 
17 42 

19-24 
Mahusay 

(Very Good) 
20 50 

13-18 
 Katamtaman 

(Good) 
3 8 

7-12 

Hindi Masyadong 

Mahusay 

(Fair) 

0 0 

1-6 

Kinakailangan ng Pag-

unlad  

(Poor) 

0 0 

Total  40 100 

Weighted Mean 23.88 
Mahusay 

(Very Good) 

pagganap ay nagpapakita na 3 o 8% ang nakakuha ng iskor na 13-18 na itinuturing na katamtaman, samantalang 20 o 

50% ang nakakuha ng iskor na 19-24 na itinuturing na mahusay at 17 o 42% ang nakakuha ng iskor na 25-30 na itinuturing 

na excellent. Ibig sabihin, ang integrasyon ng digitized na mga aralin na may kasamang digitized na mga aktibidad na 

gumagamit ng Information, Communication Technology (ICT) equipment at mga gadget na available sa paaralan. Ang 

resulta ng post-test ay nagpapakita ng epektibong paggamit ng mga learning resources na ginamit ng guro sa pagtuturo 

ng mga aralin sa Filipino. Ayon kay Enriquez O. (2016), nakakatulong din ang multimedia upang mas maganda at klaro 

ang pag-aaral ng mga estdyante. Sa mabilis na pagbabago dulot ng makabagong teknolohiya, ang mga guro ay 

magkakaroon ng kaalaman at kakayahang panteknolohiya upang maka-agapay sa panahon ng digital. Sa larangan ng 

edukasyon sa makabagong panahon may mga indibidwal na nagtataglay ng kagalingan at kakayahan sa pagtuturo gamit 

ang impormasyon sa kominikasyong panteknolohiya o Information and Communication Technology (ICT). Ayon sa 

ginawang pag-aaral ni Badayos (2008) nakapaloob sa makabagong siyensya ang mga kaalaman at karanasanan na hindi 

maibibigayt ng tradisyunal na pagtuturo. Kung tutuosin mas makakalamang ang makabagong paraan ng pagtuturo sa 

mga mag-aaral dahil kaugnay na nito aang realidad na nangyayari sa buhay. Dahil na din sa pag unlad ng teknolohiya sa 

panahon ay naimbento ang ibat ibang gamit na magiging basehan ng mas magandang kalidad ng edukasyon. Sa 

makabagong paraan ng pagtuturo mas napapabilis na ang pag-aaral at pagkatuto ng mga mag-aaral. Mas marami na rin 

ang nagagwang aktibidad sa paaralan ng mga magaaral. Mas natuto rin ang mga mag-aaral na maging mas malikhain 

dahil sa pag-unlad ng teknolohiya sa makabagong teknolohiya. Sa pag-aaral nina Hans at Akhter (2013) iginiit na ang 

mga guro, na pumasok sa larang ng edukasyon ay napakaikli lamang ng panahon sa karanasan sa paghahanda na walang 

pagsasanib sa teknolohikal na leksyon o kaya literasi sa pormal na digital na pagunlad sa edukasyunal na kaligiran. 

Nangangahulugan lamang na sadyang makabuluhan ang teknolohiya sa larang ng pagtuturo at pagkatuto ng mga mag-

aaral. 

 

TALAHANAYAN 3 

 

PAGKAKAIBA SA RESULTA NG PANIMULA AT PANAPOS NA PAGGANAP NG MGA  

MAG-AARAL SA GRADE 12 SENIOR HIGH SCHOOL SA FILIPINO 

 

Aspects Test Scores 
Computed 

T 

Critical 

T 
Decision Interpretation 

Grade 12 

Senior High 

School 

Students in 

Filipino   

Pre 

Post 

12.65 

23.88 
1.667 0.833 Reject Ho Significant 

 

 Talahanayan 3, ipinapakita ang pagkakaiba sa resulta ng panimula at panapos na pagganap ng mga mag-aaral sa 

Grade 12 Senior High School sa Filipino. Sa talahanayan ay ipinakita na ang pre-test performance na 12.65 ay tumaas 

hanggang 23.88 matapos ang integrasyon ng digitized na mga aralin sa pagtuturo ng Filipino sa pamamagitan ng digitized 

na mga aktibidad na gumagamit ng computer-aided na mga materyales at nakamit ang kumputadong halaga ng t ng 1.667 

na mas mataas kaysa sa critical value of t na 0.833, kaya't tinanggihan ang null hypothesis. Ibig sabihin, mayroong 

pagkakaiba sa resulta ng mga mag-aaral sa Grade 12 Senior High School bago at pagkatapos ng integrasyon ng digitized 

na aralin sa Filipino. Ang resulta ng pag-aaral ay nagpapahiwatig ng epektibong interbensyon dahil ang mga mag-aaral 

sa Grade 12 Senior High School ay nagamit ang Information Communication Technology (ICT) ng paaralan at ang 

kanilang kagustuhang matuto ng mga aralin sa Filipino ay pinalakas kaya't nagtagumpay sila sa kanilang ninanais na 

learning outcome. Dahil sa paggamit ng makabagong teknolohiya ng pagtuturo, ang mga mag-aaral ay nagkakaroon ng 

lakas at kasanayan para mapaunlad ang kanilang kakayahang matupad ang minimithi ng Kagawaran ng Edukasyon para 

sa bagong henerasyon ng mga mag-aaral at maipakita ang kanilang seryosong pag-aaral. Ang paggamit ng ICT sa proseso 

ng pagtuturo at pagkatuto ay isang penomena at tampukan ng mga pananaliksik upang mapaunlad ang kasanayan at 

kakayahan ng mga mag-aaral sa asignaturang Filipino. Sa pag-aaral ni Ali etal (2013) na may pamagat na “The Role of 

ICT to Make Teaching-Learning Effective in Higher Institutions of Learning in Uganda,” naipakita ang mabisang 

integrasyon ng teknolohiya sa mga praktis sa silid ay naging isang hamon sa mga guro at administrador ng paaralan. 

Nilayon sa pag-aaral na ito na matuklasan ang mga salik na nakaaapekto sa paggamit ng ICT at kabisaan nito sa pagtuturo 

sa kolehiyo sa Uganda at matukoy ang mga inobasyong dala ng ICT sa proseso ng pagtuturo at pagkatuto. Gumamit ng 

sarbey ang pag-aaral na ito upang isagawa ang pananaliksik at natuklasang mabisa ang ICT lalo na ang integrasyon ng 

e-learning, e-communication, mabilis na pag-akses ng impormasyon sa internet, online student registration, online 

advertisement, at nababawasan ang pagpiprint ng mga sipi ng aralin at iba. Ang pagiging masaya sa serbisyo bilang guro 

at ang pagiging masaya sa klase ay magbubunga ng ibayong kahusayan sa pagtuturo (Cabigao, 2021). Anuman ang husay 

ng mga pamamaraan at kagamitan ng guro sa pagtuturo, huwag pa rin nating kalilimutan ang malaking ambag ng mga 

magulang at ng tahanan sa lubos na pagkatuto ng mga mag-aaral. Habang tayo ay nagpapakahusay sa pagdukal ng 

karunungan sa larangan ng pagtuturo, alalahanin natin na ang pakikipag-ugnayan ng guro sa tahanan ng mga mag-aaral 

ay isang mahalagang estratehiya upang patuloy na mahikayat ang mga mag-aaral na makatugon sa mga pangangailangan 

ng kanilang mga asignatura sa paaralan. Ang pakikilahok ng mga magulang sa pag-aaral ng kanilang mga anak ay 

lubhang mahalaga (Cabigao, 2014). 

 

 

IV. KONKULUSYON 

 Ang kasalukuyang pananaliksik ay nagpahayag ng makabuluhang pagkakaiba sa resulta ng mga mag-aaral sa 

Grade 12 Senior High School bago at pagkatapos ng paggamit ng digitized lessons sa Filipino. Ang resulta ng 

pananaliksik ay nagpapahiwatig ng epektibong interbensyon dahil ang mga mag-aaral sa Grade 12 Senior High School 

ay nagamit ang Information and Communication Technology (ICT) ng paaralan at ang kanilang kagustuhang matuto ng 

mga aralin sa Filipino ay pinalakas kaya't nagtagumpay sila sa kanilang ninanais na learning outcome. Dahil sa paggamit 

ng makabagong teknolohiya ng pagtuturo, ang mga mag-aaral ay nagkakaroon ng lakas at kasanayan para mapaunlad 

ang kanilang kakayahang matupad ang minimithi ng Kagawaran ng Edukasyon para sa bagong henerasyon at maipakita 

ang kanilang seryosong pag-aaral. Ang paggamit ng ICT sa proseso ng pagtuturo at pagkatuto ay isang penomena at 

tampukan ng mga pananaliksik upang mapaunlad ang kasanayan at kakayahan ng mga mag-aaral sa asignaturang 

Filipino. Kaya nagging matagumpay ang pananaliksik na ito batay sa resulta ng pag-aaral. Hinihikayat ng tagapanaliksik 

ang agarang paggamit ng teknolohiya sa pagtuturo ng asignaturang Filipino at ang pag-integrate ng digitized activities 

na Gawain ng mga mag-aaral. 

 

 

V. REKOMENDASYON 

1. Gamitin ang proposed improvement plan na ginawa ng mananaliksik basi sa resulta ng pag-aaral. 

 

2. Hikayatin ang mga guro na gumawa ng mga digitized activities na naangkop sa tipo ng mga mag-aaral at klase ng 

 kiapaligiran ng mga mag-aaral. 

 

3. Ang mga dalubhasa sa pagbibigay ng makabuluhang mentoring activities ay dapat magsagawa ng training or 

 seminar para mapaunlad ang kakayahan ng mga guro sa pagtuturo ng asignaturang Filipino gamit ang mga 

 ginawang digitized activities. 

 

4. Ang mga guro ay dapat hikayatin ang sarili na matuto sa paggamit ng makabagong teknolohiya sa pagtuturo para 

 ang mga mag-aaral ay magkaroon ng sapat na pagganyak at mapaunlad ang kakayahan sa Filipino. 



INTERNATIONAL JOURNAL OF ADVANCED MULTIDISCIPLINARY STUDIES 

Volume IV, Issue 7 July 2024, eISSN: 2799-0664 

 

 

Copyright © 2024 IJAMS, All right reserved 

216 
 

5. Dapat isaalang-alang ng mga pinuno sa paaralan na unahin ang pagbili ng mga kagamitang pampagkatuto ng mga 

 mag-aaral kagaya ng laptop, tablets, computers and iba pang kagamitang magagamit nila sap ag-aaral ng mga 

 aralin sa Filipino. 

 

6. Hikayatin ang mga mag-aaral na mapaunlad ang sinimulang pampagkatuto ng mga aralin sa Filipino at magamit 

 ito sa susunod na baiting ng pag-aaral, at 

 

7. Ang mga darating na mananaliksik ay dapat mag-ulit ng pag-aaral na ito upang isama ang iba't ibang lokalidad at 

 iba pang mga variable bukod sa nabanggit sa pag-aaral na ito. 

